
Հայաստանի Հանրապետության կառավարությունը որոշում է
1. Հայաստանի Հանրապետության կառավարության 2002 թվականի նոյեմբերի 14-ի «Հայաuտանի Հանրապետության աշխատանքի և uոցիալական հարցերի նախարարության Հայաuտանի Հանրապետության բժշկաuոցիալական փորձաքննության գործակալության կանոնադրությունը և կառուցվածքը հաստատելու և Հայաստանի Հանրապետության կառավարության 1998 թվականի նոյեմբերի 3-ի N 684 որոշման մեջ փոփոխություն կատարելու մասին» N 1822-Ն որոշման մեջ կատարել հետևյալ փոփոխությունները.

1)  որոշման N 2 հավելվածում` 

ա. «I.Կառուցվածքային ստորաբաժանումներ» բաժնի Մեթոդական օգնության և վերլուծական ու Վերականգնողական ծրագրերի բաժինները միավորման միջոցով վերակազմակերպել Մեթոդական և իրավական օգնության բաժնի: Այդ կապակցությամբ «I.Կառուցվածքային ստորաբաժանումներ» բաժնի «Մեթոդական օգնության և վերլուծական բաժին» բառերը փոխարինել  «Մեթոդական և իրավական օգնության բաժին» բառերով, իսկ «Վերականգնողական ծրագրերի բաժին» բառերը հանել:

բ. «II. Տարածքային մարմիններ» բաժնի «Բժշկասոցիալական մանկական փորձաքննական մասնագիտացված հանձնաժողովը անվանափոխել Երևանի N 7 բժշկասոցիալական փորձաքննական հանձնաժողովի:  Այդ կապակցությամբ «II.Տարածքային մարմիններ» բաժնում «Բժշկասոցիալական մանկական փորձաքննական մասնագիտացված հանձնաժողով» բառերը փոխարինել «Երևանի N 7 բժշկասոցիալական փորձաքննական հանձնաժողով» բառերով:


2 Սույն  որոշումն ուժի մեջ է մտնում պաշտոնական  հրապարակման օրվանից երկու ամիս հետո:
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 14-Ի N 1822-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
«Հայաստանի Հանրապետության Կառավարության 2002 թվականի նոյեմբերի 14-ի թիվ 1822-Ն որոշման մեջ փոփոխություններ կատարելու մասին» ՀՀ կառավարության որոշման նախագծով նախատեսվում է միավորել ՀՀ աշխատանքի և սոցիալական հարցերի նախարարության աշխատակազմի ՀՀ բժշկասոցիալական փորձաքննության գործակալության (այսուհետ` գործակալություն) մեթոդական օգնության և վերլուծական ու վերականգնողական ծրագրերի բաժինները` վերակազմակերպված բաժնում ընդգրկելով նաև գործակալության գլխավոր մասնագետ-իրավախորհրդատուի հաստիքը: Ներկայումս վերականգնողական ծրագրերի բաժինը հիմնականում իրականացնում է մեթոդական աջակցության աշխատանք, մասնավորապես` մշակում է տարբեր հիվանդությունների դեպքում հաշմանդամներին աշխատանքային երաշխավորագրերի տրման առանձնահատկությունների վերաբերյալ մեթոդական ուղեցույցներ, հաշմանդամների վերականգնողական հարցերով մեթոդական աջակցություն է ցուցաբերում գործակալության տարածքային մարմիններին: Մինչև 2008 թվականը բաժինը նաև իրականացնում էր հաշմանդամների լսողական սարքերի և նստասայլակների բաշխման աշխատանքները, սակայն 2008 թվականից հետո այդ գործառույթներն իրականացնում են այլ մարմիններ: Այսինքն, ներկայումս վերականգնողական ծրագրերի բաժինը ևս իրականացնում է մեթոդական օգնության գործառույթ, հետևաբար նախագծով նախատեսվում է նույնանման գործառույթներ իրականացնող երկու ստորաբաժանումները` մեթոդական օգնության և վերլուծական ու վերականգնողական ծրագրերի բաժինները, միավորել և ստեղծել մեկ ստորաբաժանումում` մեթոդական և իրավական օգնության բաժին:

Գործակալության նշված բաժինների վերամիավորումը նախատեսվում է իրականացնել առանց հաստիքային միավորների փոփոխության: 
Նախագծով նախատեսվում է նվազեցնել բժշկասոցիալական փորձաքննական հանձնաժողովներում (այսուհետ` ԲՍՓՀ-ներ) տարեկան փորձաքննվող անձանց թիվը, ինչը կնպաստի ԲՍՓՀ-ների աշխատանքային բնականոն գործունությանը: Գործակալության Երևան քաղաքի և քաղաքամերձ մարզերի ԲՍՓՀ-ները 2010 թվականի ընթացքում սպասարկել են  18 տարեկանից բարձր 39099 հաշմանդամի: Ըստ նախորդ տարիների փորձի` ԲՍՓՀ-ի աշխատանքները իրականացնելու համար տարեկան փորձաքննվողների օպտիմալ թիվը կազմել է մոտ 2500: Սակայն վերը նշված ԲՍՓՀ-ներում փորձաքննվող հաշմանդամների թվաքանակը  կազմել է շուրջ 3600:
 Բժշկասոցիալական մանկական փորձաքննական մասնագիտացված հանձնաժողովի (այսուհետ` Մանկական ԲՍՓՀ) սպասարկման տարածքն ընդգրկում է Երևան քաղաքը և քաղաքամերձ մարզերը: 2010 թվականին մինչև 18 տարեկան երեխա փորձաքննվածների թիվը կազմել է 1874, որից 945-ը` Երևան քաղաքում, իսկ 929-ը` քաղաքամերձ մարզերում:

Մանկական ԲՍՓՀ-ում աշխատում է երկու մանկաբույժ, մեկ վիրաբույժ, նյարդաբան չկա:  Մանկական ԲՍՓՀ-ն շաբաթվա միայն մեկ օրն է աշխատանքները իրականացնում է իր նստավայրում, իսկ մնացած օրերը մեկնում է արտագնա նիստերի, որի համար հատկացվում է  տարեկան շուրջ 235 000 դրամ գործուղման գումար: 

Հաշվի առնելով, որ հանրապետության մյուս մարզերում երեխաների փորձաքննությունն իրականացնում են տարածքային ԲՍՓՀ-ները, ինչպես նաև Մանկական ԲՍՓՀ-ի իրականացրած աշխատանքների անարդյունավետությունը` առաջարկվում է  լուծարել այն: Վերջինիս փոխարեն առաջարկվում է Երևան քաղաքում ստեղծել նոր բժշկասոցիալական փորձաքննական հանձնաժողով` թվով 7-րդը: Դրանով նաև կվերահաշվարկվի Երևանի բոլոր ԲՍՓՀ-ներում փորձաքննվածների թվաքանակը կկատարվի վերաբաշխում, արդյունքում` փորձաքննվածների թվաքանակը  յուրաքանչյուր ԲՍՓՀ-ում  կկազմի մոտավորապես 3200 անձ, ներկայիս 3600-ի փոխարեն:  

Տ Ե Ղ Ե Կ Ա Ն Ք N 1
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 14-Ի N 1822-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2002 թվականի նոյեմբերի 14-ի թիվ 1822-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:
Տ Ե Ղ Ե Կ Ա Ն Ք N 2
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 14-Ի N 1822-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ԲԱՑԱԿԱՅՈՒԹՅԱՆ ՄԱՍԻՆ

Հայաստանի Հանրապետության կառավարության 2002 թվականի նոյեմբերի 14-ի թիվ 1822-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի սպասվում:






